
				এই পাতাটির মুদ্রণ সংশোধন করা প্রয়োজন। 
গুপ্ত-কালু-গণনায়’বুদ্ধের নির্বাণ-প্ৰসঙ্গ। Ĝto
বৎসর পরে নির্দিষ্ট হইয়াছে। পূৰ্বোক্ত পালিগ্রন্থে চন্দ্রগুপ্তের ও অশোকের যে রাজ্যপ্ৰাপ্তিকালের উল্লেখ দেখি। তাহাতে এক সমস্তার অবতারণা হয়। যদি পূৰ্বোক্ত নৃপতিদ্বয়ের রাজ্যপ্ৰাপ্তি-কাল ঐ রূপভাবে নির্দিষ্ট না হইত, তাহা হইলে বুদ্ধদেবের নির্বাণ-প্ৰাপ্তির পূর্বোক্ত গণনা অনেকেই প্ৰমাণ্য বলিয়া গ্ৰহণ করিতে পারিতেন ।
স্তর উইলিয়ম জোনসের মতে চন্দ্ৰগুপ্ত ও সেলিউকাস নিকাটরের মিত্ররাজ সান্দ্রাকোটাস অভিন্ন প্ৰতিপন্ন হন। অশোকের পরিচয় তঁহার লিপিতেই প্ৰকাশিত আছে। অশোক তাহার লিপিতে সমসাময়িক পাঁচ জন গ্ৰীক-নৃপতির নাম প্ৰকাশ করিয়াছেন। * সে হিসাবে চন্দ্রগুপ্তের রাজ্যপ্ৰাপ্তি-কাল ৩১৬ পুর্ব-খৃষ্টাব্দে এবং অশোকের রাজ্যাভিষেক ২৬০ পূৰ্ব্বখৃষ্টাব্দে নির্দিষ্ট হয়। রােজ্যাভিষেকের চারি বৎসর পরে অশোক সিংহাসনে অধিরোহণ করেন। তাহা হইলে ২৬৪ পূর্ব-খৃষ্টাব্দে অশোকের রাজ্যপ্ৰাপ্তি-কাল নির্দিষ্ট হইতে পারে।
কিন্তু যদি বুদ্ধদেবের নির্বাণ-প্ৰাপ্তির কাল ৫৪৪ পূর্ব-খৃষ্টাব্দে মানিয়া লওয়া যায়; আর যদি পূৰ্বোক্ত পালি-গ্রন্থের হিসাবে বুদ্ধদেবের নির্বাণ-লাভের ১৬২ বৎসর পরে চন্দ্রগুপ্তের এবং ২১৮ বৎসর পরে অশোকের রাজ্যপ্ৰাপ্তির কাল নির্দিষ্ট হয় ; তাহা হইলে, চন্দ্রগুপ্তের এবং অশোকের রাজ্য-প্ৰাপ্তি-কাল যথাক্রমে ৩৮২ পূৰ্ব্ব-খৃষ্টাব্দ এবং ৩৩০ পূৰ্ব্ব-খৃষ্টাব্দ নির্দিষ্ট হইয়া যায়। সে হিসাবে, চন্দ্রগুপ্তের রাজ্যপ্ৰাপ্তিকাল প্রায় অশোকের ৬৬ বৎসর পূর্বে স্থির হয়। আর অশোকের রাজ্যপ্ৰাপ্তির কাল, সিরীয়ার রাজা দ্বিতীয় এন্টিওক্যাসের ৬৬ বৎসর পূর্বে এবং এপিরাসের রাজা দ্বিতীয় আলেকজাণ্ডারের প্রায় ৫৮ বৎসর পূর্বে পিছাইয়া পড়ে। সুতরাং বুদ্ধদেবের নির্বাণ-কাল-গণনায় এবং চন্দ্ৰগুপ্ত-আশোকাদির রাজ্যপ্ৰাপ্তি-কাল-গণনায় প্ৰায় ৬৬ বৎসরের ইতার-বিশেষ হইয়া পড়ে ।
বুদ্ধদেবের নির্বাণ-লাভের পর হইতে অশোকের রাজ্যপ্ৰাপ্তিকাল পৰ্যন্ত পর পর বৌদ্ধধৰ্ম্মের বহু উপদেষ্ট জন্মগ্রহণ করিয়াছিলেন। তঁহাদের পর্য্যায়ে ক্রমভঙ্গের কোনই নিদর্শন প্ৰাপ্ত হই না। তাৎকালিক ও সমসাময়িক সিংহল নৃপতিগণের রাজ্যকালের ক্রমভঙ্গেরও কোনও পরিচয় বিদ্যমান নাই। সুতরাং তাৎকালিক ঐতিহাসিক উপাদান-সমূহের আলোচনায়, বুদ্ধদেবের নির্বাণ-প্ৰাপ্তির কাল ৫৪৪ পূৰ্ব্ব-খৃষ্টাব্দ অপেক্ষ ৪৭৮ পূর্ব-খৃষ্টাব্দে নির্দিষ্ট হওয়াই সঙ্গত ও সমীচীন বলিয়া সিদ্ধান্তিত হয় ।
এখানে একটী সমস্যা-মূলক প্রশ্ন উঠতে পারে। সে সমস্যা-পুৰ্ব্বাপর সামঞ্জস্য রক্ষা করিতে হইলে, পূর্বোক্ত গণনা অনুসারে সিংহল-রাজ বিজয়ের রাজ্য-প্ৰাপ্তিকালও প্রায় ৬৬ বৎসর পিছাইয়া পাড়ে ; আর, তাহা হইলে, সিংহল-দেশের কাল-গণনা পদ্ধতি সকলই

